
Бул макалада окуучулардын активдүүлүгүнүн жара-

лышынын негизин кароо менен активдүүлүктүн билим алуу 

эркиндиги жана өз алдынча билим алуу аракети менен 

шартталышын көрсөткөн. Окуучуларга табияттан берил-

ген кайсы интеллекттин өсүп-өнүгүп кетүүсү чөйрөнүн, 

билим берүүчү системдик иш аракеттин таасири экенин 

белгилеген жана таанып-билүү активдүүлүгү жөндөмдүү-

лүктүн кайсы бир түрлөрүнүн өсүп өнүүгүүсүн шарттоо-

сун көрсөткөн. Окуучулардын сабакка болгон активдүүлү-

гүн көтөрбөсөк, анда окуучулардын өз алдынча билим алуу-

га болгон мүмкүнчүлүгү чектелип, жаңы муундагы стан-

дарттын талабына ылайык билим берүү процесстеринин 

ишке ашуусунун татаалданышы мүмкүн экени айтылган. 

Мектеп мугалимдеринен сурамжылоо жүргүзүү менен 

окуучулардын активдүүлүгүн кандай факторлордун жар-

дамы менен көтөрүүгө мүмкүн экенине анализ жүргүзгөн 

жана алардын таасир этүү рейтингин аныктаган. 

Негизги сөздөр: активдүүлүк, демилгелүүлүк, жөн-

дөмдүүлүк,  таанып-билүү ишмердүүлүгү, акыл-эс жөн-

дөмдүүлүгү, окутуу технологиясы, инновация, стартык 

эксперимент, шыктуулук, акыл эмгеги, чыгармачылык.  

В данной статье отражены основы создания активи-

зации учащихся и активность учащихся обусловлены с са-

мостоятельной образовательной деятельностью и образо-

вательной свободой. Рассмотрены условия развития неко-

торых видов природных способностей с помощью активно-

го познания, также отмечено то, что развитие некоторых 

природных интеллектов учащихся зависит от окружаю-

щей среды и от систематической образовательной дея-

тельности. Рассказано о возможности осложнения реали-

зации образовательного процесса согласно требованиям 

стандарта нового поколения, если мы не поднимем само-

стоятельную активность учащихся по отношению к уроку. 

Определены рейтинги влияния и анализированы возмож-

ности при помощи каких факторов можно повысить ак-

тивность учащихся, проведя анкету среди школьных учи-

телей.  

Ключевые слова: активизация, инициативность, способ-

ность, познавательная деятельность, умственная способ-

ность, технология обучения, инновация, стартовый экспе-

римент, одаренность, умственный труд, творчество,  

The article reflects basics of activation of students and 

activity of students resulting from independent learning activity 

and educational freedom. Improvement of some natural skills 

using active learning were considered, as well as it was stated 

that improvement of some natural intellectual skills of students 

depend on environment and systematic educational activity.  Po-

ssible complications in implementation of educational process 

in accordance with requirements of the next generation standard 

were stated if we do not increase independent activity of students 

towards lessons. Influence rankings were determined and possi-

bilities were analized to determine factors that can increase 

activity of students via questionnaires among schoolteachers.  

Key words: activation, initiativity, skills, learning activity, 

intellectual ability, teaching technology, innovation, start expe-

riment, giftedness, intellectual labour, creativity.  

Активдүүлүктү окуучунун ички дымагынын кү-

чү жана инсандык керектөө талабын канааттандыруу-

да өз мүмкүнчүлүгүн толук жумшоого болгон умту-

луунун натыйжасы катарында кароого болот [1]. 

Окуучулардын инсандык эмгек активдүүлүгү төмөн-

күдөй белгилерге бөлүнөт: аң-сезимдик, эмгекке чы-

гармачыл мамиле, социалдык баалуулукту түшүнө 

билүү, ички акыл-эстик тартиптүүлүк, демилегелүү-

лүк ж.б. Окуучулардын окуу процессиндеги таанып-

билүү ишмердүүлүгүнүн активдүүлүгү алардын би-

лим алуу эркиндиги жана өз алдынча билим алуу 

аракети менен шартталат [2]. Окуучулардын иш ара-

кетинде канчалык акыл эмгеги менен физикалык күч 

эмгеги  айкалышкан болсо, ошончолук ал активдүү 

болушу мүмкүн жана анын ойлоо акыл-эс жөндөм-

дүүлүгү, акыл-эс күчүн сарптоо жөндөмдүүлүгү ар 

тармактуу жана ар тараптуу болушу мүмкүн [3]. 

Окуучулардын активдүүлүгүн пайда болушу 

алардын жеке жөндөмдүүлүктөрүнөн түздөн-түз көз 

каранды болушу мүмкүн. Көрсөтүлгөн макаланын 

автору [4, 180 б.], “Жөндөмдүүлүк – бул адам төрөл-

гөндө эле анда калыптанып калган жеке билүүлөр, 

ыктар жана тигил же бул чыгармачылык технология-

ларды ийгиликтүү өздөштүрүүдөгү анын мүмкүнчү-

лүктөрүн аныктайт”- дейт. Эгерде, биз жөндөмдүүлүк 

адам төрөлгөндө эле калыптанып калган деп карасак, 

анда активдүүлүк жөндөмдүүлүктөн кийинки пайда 

болгон өнүгүү процесси болгондой сезилет. Чынды-

гында Г.Гарднердин адам баласына жаралгандан жа-

ратылыштан шыбага катары берилген 8 интелеллект 

(жөндөм) бар экендиги тууралуу теориясы баарыбыз-

га маалым. Окуучуда кайсы интеллекттин өсүп-өнү-

гүп кетүүсү чөйрөнүн, билим берүүчү системдик иш 

аракеттин таасири экенин эске алсак, анда таанып-би-

лүү активдүүлүгү жөндөмдүүлүктүн кайсы бир түрлө-

рүнүн өсүп өнүүгүүсүн шарттайт. Ошондуктан окуу-

чулардын таанып-билүү активдүүлүгүн жандандыруу 

билим берүүдөгү актуалдууу маселелердин бири 

экендигин таанууга болот. 

Окуучулардын активдүүлүгүн өстүрүүнүн ар 

кандай жолдору айтылып жүрөт. Көрсөтүлгөн мака-

ланын автору [5], маалыматтык-коммуникативдик 

технологиясын окуу процессине колдонуу окуучулар-

дын ой жүгүртүү процессин активдештирет деген пи-

кир айтылган. Ошондой эле башка автор, жаңы маа-

лымат технологияларын колдонуу аркылуу окуучу-

лардын таанып-билүүчүлүк ишмердүүлүгүн актив-

дештирүүгө боло турганын көрсөткөн [6]. Андан 

сырткары чет жактан биздин билим берүү система-

сына агып келип жаткан ар кандай инновациялык ык-

малар, анын ичинде старттык эксперимент ыкмасы-

нын (SEA)  жардамы менен дагы окуучулардын физи-

ка боюнча лабораториялык сабакка болгон окуучу-

лардын активдүүлүгүн жогорулатууга боло турган-

дыгы көрсөтүлгөн [7].  

Ошондуктан окуучуларды окутуунун иннова-

циялык ыкмаларынын ийгилиги окуучулардын актив-

дүүлүгүнөн түздөн түз эле көз каранды болушу мүм-

күн. Себеби окуучулар сабакка активдүү катыша ал-

баса, алардын активдүүлүгүн көтөрбөсөк, анда окуу-

чулардын өз алдынча билим алууга болгон мүмкүнчү-

лүгү чектелип, жаңы муундагы стандарттын талабына 

ылайык билим берүү процесстеринин ишке ашуусу 

натыйжалуу жүрбөйт. Ушундай ой-толгоонун неги-

зинде биз окуучулардын активдүүлүгүн кандай фак-

торлордун жардамы менен көтөрүүгө мүмкүн экенине 

анализ жүргүзүү максатында мектеп мугалимдеринин 

ой-пикирлерин топтоого аракет кылдык. Аны үчүн 

мектеп мугалимдеринен биз тараптан даярдалган су-

рамжылоо анкеталарына жооп берүүсүн уюштурдук. 

Сурамжылоого катышкан мектеп мугалимдеринин 

район жана предмет боюнча бөлүнгө маалыматы 1-

таблицада берилди. 
Таблица 1  

Сурамжылоого катышуучу мугалимдердин предмет жана географиялык район боюнча бөлүнүүсү 

№ 

 

Райондор Предметтик мугалимдер 

Жалпы саны Математика Физика Биология Химия География 

1. Бакай-Ата р-ну 25 9 6 2 3 5 

2. Кара-Бура р-ну 49 19 9 10 6 5 

3. Манас р-ну 14 6 2 2 1 3 

4. Талас р-ну 56 15 8 14 12 7 

5. Талас шаары 15 5 4 3 2 1 

 Жалпысы:  159 54 29 31 24 21 

 

Мугалимдерге төмөнкү маанидеги сурамжылоо 

баракчасы берилди. 

СУРОО. Кандай иш аракеттердин негизинде 

окуучулардын табигый-математикалык илимдер 

багытын окууга болгон кызыгуусун арттырууга ка-

рата активдүүлүгүн көтөрүүгө болот деп ойлойсуз 

жана анын таасири канчалык? 

Таасир берүүсү таблицанын 1-столбигине белги 

коюу менен, ал эми таасир этүү даражасы 1,2,3,4,5 

цифрасы менен 2-столбикке коюлат. Эгер: 

 «5» - абдан таасирлүү болсо, 

 «4» - жакшы эле таасир этсе, 

«3» - орточо таасири бар болсо,  

«2» - кичине, анча-мынча таасири бар болсо,  

«1» - таасири өтө эле аз болсо.

№ Таасир этүүчү иш аракеттердин аталышы Таасир 

берет 

Таасир этүү 

даражасы 

1. Мугалимдин методикалык шыктуулугу, чыгармачыл жана 

тажрыйбалуу болушу. 
  

2. Окутуунун активдүү формасын көп колдонуу.   

3. Мугалимдин окуучулардын таанып-билүү иш аракеттерин 

активдештирүүгө көңүл буруусу. 

  

4. Класстан тышкаркы иштерди, кружокторду, ийримдерди  

уюштуруу. 

  

5. Окуучуга эмоционалдык мамиле жасоо менен өз алдынча  

иштөөсүн күчөтүү. 

  

6. Окутуунун заманбап технологиялык куралдарын (ТСО) 

колдонуу 

  

7. Өтүлүүчү сабак маалыматтарынын, мисалдарынын кызыктуу, 

жөнөкөй жана жеткиликтүү болуусу. 

  

8. Сабакты бир түрдүү өтпөй, ар кандай инновациялык  

методдорду көбүрөөк колдонуп өтүү. 

  

9. Мугалим менен окуучунун ортосунда педагогикалык  

кызматташууну түзүү. 

  

10. Окуучулардын логикалык ой жүгүртүүсүн өстүрүү.   

11. Баалоонун негизинде стимулдаштыруу функциясын арттыруу.   

12. Предметке тиешелүү тарыхый маалыматтарды берүү.   

13. Окутуунун интерактивдүү формаларын кеңири колдонуу.   

14. Сабак өтүү процессинде эксперименттерди, тажрыйбаларды 

кеңири колдонуу.  

  

15. Сабакты оюн түрүндө өткөрүү.   

16. Окуучуларга талапты катуу коюнун негизинде сабак өтүү.   

17. Предметти өздөштүрүүнүн мотивациясын табуу.   

18. Илимдеги жаңы ачылыштар, маалыматтарды билдирүү.   

Эскертме: Эгерде башка дагы Сиз ойлогон башка факторлор болсо аларды бош калган графаларга жазсаңыздар 

болот. 

Сурамжылоого катышкан мугалимдердин белги-

леп койгон таасир этүү даражасынын орточо мааниси 

боюнча маалымат 2-таблицада берилди. Сурамжы-

лоого катышкан бир дагы мугалим башка факторлор 

тууралуу маалымат жазышкан жок. Таасир этүүчү 

факторлордун бааланышынын өсүү тартиби боюнча 

жайгаштыруудан алынган маалымат рейтинги 3-таб-

лицада берилди. Таасир этүүчү факторлордун эң ал-

дыңкы катарларын, “Мугалимдердин методикалык 

шыктуулугу, чыгармачыл жана тажрыйбалуу болу-

шу”, “Өтүлүүчү сабак маалыматтарынын, мисалдары-

нын кызыктуу, жөнөкөй жана жеткиликтүү болуусу” 

жана “Сабакты бир түрдүү өтпөй, ар кандай иннова-

циялык методдорду көбүрөөк колдонуп өтүү” жана 

“Окуучулардын логикалык ой жүгүртүүсүн өстүрүү” 

болгон болсо. Ал эми акыркы позициядагы  катар-

ларды, “Баалоонун негизинде стимулдаштыруу функ-

циясын арттыруу”, “Окуучуга эмоционалдык мамиле 

жасоо менен өз алдынча иштөөсүн күчөтүү”, “Пред-

метти өздөштүрүүнүн мотивациясын табуу” жана 

“Окуучуларга талапты катуу коюнун негизинде сабак 

өтүү” болду. Бүгүнкү күнү салттуу окутуудай жалаң 

гана окуучуларга талапты катуу коюу менен алардын 

иш аракетин активдештирүү мүмкүн болбой калга-

нын сезүүгө болот. 

Таблица 2  

Таасир этүүчү факторлордун бааланышынын маалыматы 

№ Таасир этүүчү факторлордун аталыштары Райондор, Талас шаары жана  

алардын орточо маниси 

Т.р БА КБ Мр Т.ш ОМ 

1. Мугалимдин методикалык шыктуулугу, 

чыгармачыл жана тажрыйбалуу болушу. 
4,63 4,56 04,56 4,86 4,80 4,68 

2. Окутуунун активдүү формасын көп колдонуу. 4,04 4,12 4,08 4,57 4,47 4,26 

3. Мугалимдин окуучулардын таанып-билүү иш 

аракеттерин активдештирүүгө көңүл буруусу. 

4,02 4,20 3,98 4,57 4,47 4,25 

4. Класстан тышкаркы иштерди, кружокторду, 

ийримдерди уюштуруу. 
4,29 4,52 4,27 4,14 4,23 4,29 

5. Окуучуга эмоционалдык мамиле жасоо менен өз 

алдынча иштөөсүн күчөтүү. 

4,00 3,72 3,71 4,43 4,00 3,97 

6. Окутуунун заманбап технологиялык куралдарын 

(ТСО) колдонуу 

4,21 4,04 4,17 4,57 4,67 4,33 

7. Өтүлүүчү сабак маалыматтарынын, 

мисалдарынын кызыктуу, 

жөнөкөй жана жеткиликтүү болуусу. 

4,32 4,40 4,44 4,86 4,87 4,58 

8. Сабакты бир түрдүү өтпөй, ар кандай 

инновациялык методдорду көбүрөөк колдонуп 
өтүү. 

4,36 4,40 4,23 4,79 4,87 4,53 

9. Мугалим менен окуучунун ортосунда 

педагогикалык кызматташууну түзүү. 

4,13 4,04 3,94 4,14 4,73 4,20 

10. Окуучулардын логикалык ой жүгүртүүсүн 

өстүрүү. 
4,32 4,40 4,17 4,71 4,80 4,48 

11. Баалоонун негизинде стимулдаштыруу 

функциясын арттыруу. 

3,86 3,92 3,67 4,29 4,20 3,99 

12. Предметке тиешелүү тарыхый маалыматтарды 

берүү. 

3,93 4,08 3,73 4,07 4,27 4,00 

13. Окутуунун интерактивдүү формаларын кеңири 

колдонуу. 
4,52 4,28 4,17 4,71 4,53 4,44 

14. Сабак өтүү процессинде эксперименттерди, 

тажрыйбаларды кеңири колдонуу.   

4,20 4,16 4,14 4,71 4,87 4,42 

15. Сабакты оюн түрүндө өткөрүү. 4,39 4,44 4,10 4,64 4,47 4,41 

16. Окуучуларга талапты катуу коюнун негизинде 

сабак өтүү. 

3,64 4,24 3,70 3,56 4,07 3,84 

17. Предметти өздөштүрүүнүн мотивациясын табуу. 3,84 3,76 3,77 3,93 4,40 3,94 

18. Илимдеги жаңы ачылыштар, маалыматтарды 

билдирүү. 

4,05 4,16 3,83 4,38 4,23 4,13 

Таблица 3  

Таасир этүүчү факторлордун балоо баллы боюнча рейтинги 

№ Таасир этүүчү факторлордун аталыштары Баллы 

1. Мугалимдин методикалык шыктуулугу , чыгармачыл жана тажрыйбалуу болушу. 4,68 

2. Өтүлүүчү сабак маалыматтарынын, мисалдарынын  кызыктуу, жөнөкөй жана 

жеткиликтүү  болуусу. 

4,58 

3. Сабакты бир түрдүү өтпөй, ар кандай инновациялык методдорду көбүрөөк  

колдонуп өтүү. 

4,53 

4. Окуучулардын логикалык ой жүгүртүүсүн өстүрүү. 4,48 

5. Окутуунун интерактивдүү формаларын кеңири колдонуу. 4,44 

6. Сабак өтүү процессинде эксперименттерди, тажрыйбаларды кеңири колдонуу.  4,42 

7. Сабакты оюн түрүндө өткөрүү. 4,41 

8. Окутуунун заманбап технологиялык куралдарын (ТСО) колдонуу 4,33 

9. Класстан тышкаркы иштерди, кружокторду, ийримдерди уюштуруу. 4,29 

10. Окутуунун активдүү формасын көп колдонуу. 4,26 

11. Мугалимдин окуучулардын таанып-билүү иш аракеттерин активдештирүүгө 

көңүл буруусу. 

4,25 

12. Мугалим менен окуучунун ортосунда педагогикалык  кызматташуунү түзүү. 4,20 

13. Илимдеги жаңы ачылыштар, маалыматтарды билдирүү. 4,13 

14. Предметке тиешелүү тарыхый маалыматтарды берүү. 4,00 

15. Баалоонун негизинде стимулдаштыруу функциясын арттыруу. 3,99 

16. Окуучуга эмоционалдык мамиле жасоо менен өз алдынча иштөөсүн күчөтүү. 3,97 

17. Предметти өздөштүрүүнүн мотивациясын табуу. 3,94 

18. Окуучуларга талапты катуу коюнун негизинде сабак өтүү. 3,84 

 

Ушул эле маалыматты райондогу мугалимдердин факторлорго  берген маанисинин ээлеген орду боюнча 

бөлүштүрүп кайра жаза турган болсок, анда ар бир райондук мугалимдердин көз караш, ой-пикирлери ар башкача 

болгону көрүнүүдө (4-табл.). Биринчи пункттагы факторду төрт райондун мугалимдери эң таасирдүү деп эсеп-

тешсе, Талас шаарынын мугалимдери ал факторду үчүнчү таасирдүү фактор катары карашкан. Шаардык муга-

лимдер биринчи орунга “Өтүлүүчү сабак маалыматтарынын кызыктуу, жөнөкөй жана жеткиликтүү болуусу”  – 

деген факторду коюшкан. Каралып жаткан факторлордун алдыңкы 5 орунга чейинки бааланышын бөлүп алып 

жазып, жана ага анализ берели (5-табл.).  

Таблица 4  

Таасир этүүчү факторлордун ээлеген орду боюнча берилген баасы 

№  

Таасир этүүчү факторлордун аталыштары 

Райондор, Талас шаары жана алардын 

орточо маниси 

Т.р БА КБ Мр Т.ш ОМ 

1. Мугалимдин методикалык шыктуулугу, чыгармачыл  

жана тажрыйбалуу болушу. 

1 1 01 1 3 1,4 

2. Окутуунун активдүү формасын көп колдонуу. 12 12 10 8 10 10,4 

3. Мугалимдин окуучулардын таанып-билүү иш  

аракеттерин активдештирүүгө көңүл буруусу. 

13 9 11 9 11 10,6 

4. Класстан тышкаркы иштерди, кружокторду,  

ийримдерди уюштуруу. 

7 2 3 14 14 8,0 

5. Окуучуга эмоционалдык мамиле жасоо менен  

өз алдынча иштөөсүн күчөтүү. 

14 18 16 11 18 15,4 

6. Окутуунун заманбап технологиялык куралдарын (ТСО) 

колдонуу 
8 14 5 10 7 8,8 

7. Өтүлүүчү сабак маалыматтарынын, мисалдарынын 

кызыктуу, жөнөкөй жана жеткиликтүү болуусу. 
5 4 2 2 1 2,8 

8. Сабакты бир түрдүү өтпөй, ар кандай инновациялык 

методдорду көбүрөөк колдонуп өтүү. 
4 5 4 3 2 3,6 

9. Мугалим менен окуучунун ортосунда педагогикалык 

кызматташуунү түзүү. 

10 15 12 15 6 11,6 

10. Окуучулардын логикалык ой жүгүртүүсүн өстүрүү. 6 6 6 4 5 5,4 

11. Баалоонун негизинде стимулдаштыруу функциясын 

арттыруу. 

16 16 18 13 16 15,8 

12. Предметке тиешелүү тарыхый маалыматтарды берүү. 15 13 15 16 13 14,4 

13. Окутуунун интерактивдүү формаларын кеңири 

колдонуу. 

2 7 7 5 8 5.8 

14. Сабак өтүү процессинде эксперименттерди, 

тажрыйбаларды кеңири колдонуу.  
9 10 8 6 4 7,4 

15. Сабакты оюн түрүндө өткөрүү. 3 3 9 7 9 6,2 

16 . Окуучуларга талапты катуу коюнун негизинде  

сабак өтүү. 

18 8 17 18 17 15,6 

17. Предметти өздөштүрүүнүн мотивациясын табуу. 17 17 14 17 12 15,4 

18. Илимдеги жаңы ачылыштар, маалыматтарды билдирүү. 11 11 13 12 15 12,4 

Таблица 5 

Алдыңкы беш орунду ээлеген факторлор 

№ Район-дор Факторлордун орун боюнча бөлүштүрүлүүсү 

1-орунда 2-орунда 3-орунда 4-орунда 5-орунда 

1. Талас 

району 

Мугалимдин мето-

дикалык шыктуу-

лугу чыгармачыл 

жана тажрыйбалуу 

болушу. 

Окутуунун интер-

активдүү форма-

ларын кеңири кол-

донуу. 

Сабакты оюн 

түрүндө өткө-

рүү. 

Сабакты бир түрдүү 

өтпөй, ар кандай ин-

новациялык метод-

дорду көбүрөөк кол-

донуп өтүү. 

Өтүлүүчү сабак маа-

лыматтарынын, миса-

лынын кызыктуу, жө-

нөкөй жана жеткилик-

түү  болуусу. 

2. Бакай-Ата 

р-ну 

Мугалимдин мето-

дикалык шыктуу-

лугу, чыгармачыл 

жана тажрыйбалуу 

болушу. 

Класстан тышкар-

кы иштерди, кру-

жокторду, ийрим-

дерди уюштуруу. 

Сабакты оюн 

түрүндө өткө-

рүү. 

Өтүлүүчү сабак маа-

лыматтарынын, ми-

салдарынын  кызык-

туу, жөнөкөй жана 

жеткиликтүү болуусу. 

Сабакты бир түрдүү 

өтпөй, ар кандай ин-

новациялык метод-

дорду көбүрөөк кол-

донуп өтүү. 

3. Кара-Бура 

району  

Мугалимдин мето-

дикалык шыктуу-

лугу, чыгармачыл 

жана тажрыйбалуу 

болушу. 

Өтүлүүчү сабак 

маалыматтары-

нын, мисалдары-

нын кызыктуу, 

жөнөкөй, жетки-

ликтүү  болуусу. 

Класстан тыш-

каркы иштер-

ди, кружоктор-

ду, ийримдер-

ди уюштуруу 

Сабакты бир түрдүү 

өтпөй, ар кандай ин-

новациялык метод-

дорду көбүрөөк кол-

донуп өтүү. 

Окутуунун заманбап 

технологиялык курал-

дарын (ТСО) колдо-

нуу 

4. Манас 

району 

Мугалимдин мето-

дикалык шыктуу-

лугу чыгармачыл 

жана тажрыйбалуу 

болушу. 

Өтүлүүчү сабак 

маалыматтары-

нын, мисалдары-

нын  кызыктуу, 

жөнөкөй жана 

жеткиликтүү  

болуусу. 

Сабакты бир 

түрдүү өтпөй, 

ар кандай ин-

новациялык 

методдорду 

көбүрөөк кол-

донуп өтүү. 

Окуучулардын логи-

калык ой жүгүртүүсүн 

өстүрүү. 

Окутуунун интерак-

тивдүү формаларын 

кеңири колдонуу. 

5. Талас 

шаары 

Өтүлүүчү сабак маа-

лыматтарынын, ми-

салынын кызыктуу, 

жөнөкөй жана жет-

киликтүү  болуусу. 

Сабакты бир түр-

дүү өтпөй, ар кан-

дай инновациялык 

методдорду көбү-

рөөк колдонуп 

өтүү. 

Мугалимдин 

методикалык 

шыктуулугу, 

чыгармачыл 

жана тажрый-

балуу болушу 

Сабак өтүү процессин-

де эксперименттерди, 

тажрыйбаларды кеңи-

ри колдонуу.  

Окуучулардын логи-

калык ой жүгүртүү-

сүн өстүрүү. 

 

Бакай-Ата районунун мугалимдери “Класстан 

тышкаркы иштерди, кружокторду, ийримдерди уюш-

туруу” - деген факторду экинчи орунга коюшса, Кара-

Бура районунун мугалимдери үчүнчү орунга коюш-

кан, ал эми башка райондун мугалимдери бул фактор-

ду көп деле таасири жок деп эсептешет. Кара-Бура ме-

нен Манас районунун мугалимдери экинчи орунга 

“Өтүлүүчү сабак маалыматтарынын, мисалдарынын  

кызыктуу, жөнөкөй жана жеткиликтүү  болуусу” - деп 

эсептешсе, Талас шаары менен Талас районунун му-

галимдери сабакта “инновациялык” жана “интерак-

тивдүү” ыкмаларды колдонуу натыйжалуу деп караш-

кан. Сабакты оюн түрүндө өткөрүүгө Талас жана Ба-

кай-Ата районунун мугалимдери маани беришип аны 

үчүнчү орунга коюшса, калган райондун мугалимде-

ри аны 7 жана 9 орунга коюшуп, таасири анча көп 

эмес экенинин белгилешкен. Талас шаарынын муга-

лимдери “Сабак өтүү процессинде эксперименттерди, 

тажрыйбаларды  кеңири колдонуу» - деген факторду 

төртүнчү орунга коюшса, башка райондун мугалим-

дери ал факторду 8, 9 жана 10 орунга коюшкан. Бул 

бүгүнкү күнү мектептерде эксперимент, тажрыйба 

жүргүзүүчү приборлордун, куралдардын, материал-

дардын камсыз болуу абалынын төмөндөп кетип, ага 

көп маани  берилбей калгандыгынан кабар берет деп 

айтсак болот.  

«Окутуунун заманбап технологиялык куралда-

рын (ТСО)  колдонуу» - деген факторду Кара-Бура 

районунун мугалимдери бешинчи орунга коюшса, 

башка райондун мугалимдери ал фактордун мектеп-

терге толук кандуу камсыз болбогонуннан улам аны 

8,10, 14-орунга коюшкан. Ал эми жалпы орточо маа-

ниси боюнча  факторлордун рейтингин карасак ал 3-

таблицада берилген тартипте жайгашкан. Мында бел-

гилей турган бир нерсе, сурамжылоого катышкан му-

галимдердин үчтөн бирин математиктер түзүшкөн-

дүктөн  «Окуучулардын логикалык ой жүгүртүүсүн 

өстүрүү» - деген фактор алдыңкы орундардын бирин 

ээлеп калган. Эгер жалаң табигый предметтерден са-

бак берген мугалимдеринин оюн эске ала турган бол-

сок, анда эксперименттерди, тажрыйбаларды кеңири 

колдонуу жана ТСО алдыга чыгышы мүмкүн эле. 

